
					এই পাতাটির মুদ্রণ সংশোধন করা প্রয়োজন। 
●く切ア রবীন্দ্র-রচনাবলী
কয়েকটি চিঠিতে তখনকার দিনের ইঙ্গবঙ্গের বিবরণ কিছু বিস্তারিত করেই দিয়েছি । আজ এরা লুপ্ত জীব । কোথাও কোথাও তার বর্তমান অভিব্যক্তির কিছু কিছু চিহ্ন দেখতে পাওয়া যায়, এমন কি র্যারা বিলেতে যান নি তাদেরও কারো কারো চালচলনে ইঙ্গবঙ্গী লক্ষণ অকস্মাৎ ফুটে ওঠে । সেকালের ইঙ্গবঙ্গদের অনেককে আমি প্রত্যক্ষ জানতুম । তাদের অনেকখানি পরিচয় পেয়েছি তাদের নিজেরই মুখ । থেকে। যদি এর মধ্যে কোনো অত্যুক্তি থাকে সে তাদেরই স্বকৃত । আমার সামনে বর্ণনায় নিজেদেরও বে-আবরু করতে ভয় পান নি, যেহেতু মুখচোরা ভালোমানুষ বালকটিকে তারা বিপদজনক বলে সন্দেহ করেন নি। আজ র্তাদের কাছে ক্ষমা চাইতে গেলে আরো কয়েকদিন অপেক্ষা করতে হবে । তারা আছেন বৈতরণীর পরপারে।
আমার বিলাতের চিঠিতে “এবার মলে সাহেব হব” গানটি উদ্ধত করেছিলেম । আমার স্নেহভাজন বন্ধু শ্ৰীযুক্ত চারু বন্দ্যোপাধ্যায় বঙ্গসাহিত্যে হাস্যরসের দৃষ্টান্তস্বরূপ ওই গানটি আমার রচনা বলে প্রচার করেছেন । তাতে অনামা রচয়িতার মান বেঁচে গেছে, কিন্তু আমার বঁাচে নি । আমার বিশ্বাস যথোচিত গবেষণা করলে আমার লেখা থেকে ওর চেয়ে ভালো দৃষ্টান্ত পাওয়া যেতেও পারে।
এই পত্রগুলি যখন লেখা হয়েছিল তার বারো বছর পরে আরএক বার বিলেতে গিয়েছিলেম। তখনো দেশের বদল খুব বেশি হয় নি। সেদিন যে ডায়ারি লিখেছি তাতে আছে আঁচড়কাটা ছবি— এক্কাগাড়িতে চলতে চলতে আশেপাশে এক-নজরে দেখার দৃশ্য। '
বইগুলির পুনঃসংস্করণের মুখবন্ধে এই চিঠিখানি আপনাকে সম্বোধন করে লিখছি। তার কারণ, বিলেত সম্বন্ধে আপনার অভিজ্ঞতা অনেক প্রশস্ত ও গভীর – সেই ভূমিকার উপর রেখে এই চিঠিগুলি ও ডায়ারির যথাযোগ্য স্থান নির্ণয় করতে পারবেন এবং ভুলত্রুটি ও অতিভাষণের অপরিহার্যতা অনুমান করে ক্ষমা করাও আপনার পক্ষে কঠিন হবেন না । ইতি ২৯ আগস্ট, ১৯৩৬ ।
尊 আপনাদের i
রবীন্দ্রনাথ ঠাকুর ।

		 এই পাতা শেষ সম্পাদিত হয়েছে ১৭:১৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

